
Bjarni Hammer:

– Eg hevði kunnað skaffað hassj

Bjarni Hammer: 
Eg havi tosað við XXX 
(navngivnan persón) og 
hann sigur, at hann hevur 
einki nú, men ætlar at 
skaffa okkurt millum jól 
og nýggjár. Lat meg siga 
tað soleiðis, tað plaga ikki 
ganga nógvir dagar har 

hann ikki hevur nakað. 

Keldan: 
So um nakrir fáir dagar so 
hevur hann, og tú?

Bjarni Hammer: 
Ja tað rokni eg við.

– Eg skal boða frá, 
at eg aldrin nakr­
antíð havi selt 
nøkrum rúsevni, 
Ikki fólki at siga, 
hevur ágangurin 
móti mínum per­

sóni verið stórur í 
seinastuni, og meti 

eg tíðindini og vitj­
anina av løgregluni 

sum partur av hesum 
ágangi, sigur Bjarni 

Hammer við Vágaportalin
Vágaportalurin skrivaði 

í síðstu viku um slatur, sum 
kom úr Løgtinginum um, at 

Bjarni Hammer varð avhoyrdur 
í máli um rúsevni. Í tí sambandi 
sendi Bjarni Hammer vp.fo eitt 
tíðindaskriv um støðuna, eins 
og heimasíðan hevur tosað við 
Bjarna Hammer. 

– Fyri eingin misskiljing skal 
vera, so er veruleikin tann, at 
tveir danskir løgreglumenn 
bóðu um eina samrøðu við 
meg umborð á Smyrli fyri 
tveimum vikum síðani, skriv­

aði Bjarni Hammer í tíðinda­
skrivi til vp.fo í síðstu viku. 

Hann vísir her á, at hann ikki 
er skuldsettur í nøkrum, og at 
avhoyringin snúði seg um 

okkurt, sum skuldi verið farið fra í 
Havn fyri fleiri árum síðani. 

– Her skal onkur hava nevnt, at 
eg hevði selt rúsevni til ein 40 ára 
føðingardag hjá einum vinmanni, 
skrivaði løgtingsmaðurin til vp.fo 

Bjarni Hammer sigur eisini við 
Vágaportalin, at hann einki kennir 
til tilburðin, so tí var samrøðan við 
donsku løgreglufólkini stutt. Som­
uleiðis sigur tingmaðurin orsøkina 
til hesa hending vera, at ágangurin 

á hansara persón er stórur, og at 
tað neyvan er síðstu ferð, at hann 
verður fyri ágangi, tí tað er prísur­
in fyri at vera ein almennur per­
sónur. 

Bjarni Hammer sigur við Vága­
portalin, at hann alla tíðina hevur 
kunnað løgmann um søgurnar, 
sum byrjaði at ganga í november 
í fjør. Løgmaður sjálvur sigur tó, 
at hann fyrstu ferð hoyrdi um 
støðuna 8. februar í ár.

Bjarni Hammer afturvísir 
skuldsetingunum

rúsevni

Fingu tipp um tingmann sum fekst við hassj

Í seinnu helvt av farna ári fekk Sosialurin tipp frá nøkrum 
keldum um, at Bjarni Hammer, tingmaður og løgreglumaður, 
skal hava handfarið hassj í ymiskum støðum. 

Hesar keldur vildu greiða frá sínum søgum um tingmannin – 
eitt nú søgur um eitt morgunball, har Bjarni Hammer skal hava 
roykt og latið hassj til tey luttakandi. 

Fleiri aðrar líknandi søgur vórðu sagdar fyri Sosialinum, og 
vit valdu at fara undir at kanna málið og fáa møgulig prógv 
til høldar. Greitt er eisini, at keldur okkara vóru stúrnar fyri, 
hvussu løgreglan – sum jú er arbeiðspláss hjá Bjarna Hammer – 
fór at handfara slíkar ákærur. 

Sosialurin hevur latið málið til løgregluna fyrr í februar mánaði. 

